
YURIDIK SHAXSLARNI 
TUGATISHNING NORMATIV-
HUQUQIY TA’MINOTI
Davletov Ikram Raximberganovich
Toshkent davlat iqtisodiyot universiteti,  
	Buxgalteriya	hisobi	kafedrasi	dotsnti,	i.f.f.d.	(PhD)

Annotatsiya: Ushbu	 maqolada	 normativ-huquqiy	 hujjatlar	 va	 soha	 mutaxassislarining	 asarlarini	 o‘rganish	 asosida	
“Bankrotlik”	va	“to‘lovga	qobiliyatsizlik”	tushunchalari	nazariy	tahlil	qilingan	hamda	statistik	ma’lumotlar	asosida	yuridik	
shaxslarning	 tugatish	 tendensiyasi	 o‘rganilgan.	 Tadqiqotlar	 natijasida	 yuridik	 shaxslarni	 tugatishning	 tashkiliy-uslubiy	
jihatlarini	 rivojlantirish	 maqsadida	 normativ	 hujjatlar	 ishlab	 chiqish	 zarurati	 asoslangan.	 Yuridik	 shaxslar	 faoliyatining	
tugatilishi	 jarayonida	 buxgalteriya	 hisobini	 yuritish	 va	 moliyaviy	 hisobotlarni	 tuzishda	 uzluksizlik	 prinsipini	 amalda	
qo‘llashning	imkonsizligi	oqibatida	hisob	metodologiyasiga	o‘zgartirishlar	kiritilishi	zarurligi	asoslangan.	Uzluksiz	faoliyat	
ko‘rsatayotgan	va	tugatish	jarayonlari	amalga	oshirilayotgan	yuridik	shaxslarda	buxgalteriya	hisobi	prinsiplarining	amal	
qilish	xususiyatlari	qiyosiy	tavsiflanib,	umumiy	va	farqli	jihatlari	ochib	berilgan.	Shuningdek,	“Yuridik	shaxslarni	tugatishda	
moliyaviy	hisobotni	tuzish	bo‘yicha	uslubiy	tavsiyalar”	ishlab	chiqilishi	tavsiya	etilgan.

Kalit	so‘zlar:	yuridik	shaxs,	korxona,	to‘lovga	layoqatsizlik,	tugatish,	normativ-huquqiy	hujjat,	moliyaviy	hisobot,	balans.
Abstraсt:	In	this	article,	based	on	the	study	of	regulatory	documents	and	the	works	of	specialists	in	this	field,	the	concepts	
of	 “Bankruptcy”	and	“Insolvency”	are	 theoretically	analyzed,	and	 the	 trend	of	 liquidation	of	 legal	entities	 is	studied	on	
the	basis	of	statistical	data.	As	a	result	of	the	study,	substantiated	the	need	to	develop	normative	documents	in	order	to	
improve	the	organizational	and	methodological	aspects	of	the	liquidation	of	legal	entities.	The	need	to	make	changes	to	
the	accounting	methodology	is	substantiated	due	to	the	impossibility	of	applying	the	principle	of	continuity	when	main-
taining	accounting	records	and	preparing	financial	statements	in	the	process	of	liquidation	of	legal	entities.	Carried	out	a	
comparative	description	of	the	peculiarities	of	the	operation	of	accounting	principles	in	legal	entities	that	are	in	the	process	
of	continuous	activity	and	liquidation,	identified	common	and	differing	aspects.	Also	recommended	to	develop	“Method-
ological	recommendations	for	the	preparation	of	financial	statements	during	the	liquidation	of	legal	entities”.

Keу	words:	legal	entity,	enterprise,	insolvency,	liquidation,	regulatory	document,	financial	statement,	balance	sheet.
Аннотация:	 В	 данной	 статье	 на	 основе	 изучения	 нормативно-правовых	 документов	 и	 работ	 специалистов	 в	
данной	области	теоретически	проанализировано	понятия	“Банкротство”	и	“Несостоятельность”,	а	на	основе	ста-
тистических	данных	изучены	тенденция	ликвидации	юридических	лиц.	В	результате	исследования	обоснована	
необходимость	разработки	нормативных	документов	в	целях	совершенствования	организационно-методических	
аспектов	ликвидации	юридических	лиц.	Обонована	необходимость	внесения	изменений	в	методологию	бухгал-
терского	 учета	 в	 связи	 с	 невозможностью	 применения	 принципа	 неперерывности	 при	 ведение	 бухгатерского	
учета	и	составления	финансовой	отчетности	в	процессе	ликвидации	юридических	лиц.	Проведена	сравнительная	
характеристика	осбоенностей	действия	принципов	бухгалтерского	учета	в	юридических	лицах,	находящихся	в	
процессах	непрерывной	деятельности	и	ликвидации,	выявлены	общие	и	различающийся	аспекты.	Также,	реко-
мендовано	разработать	“Методические	рекомендации	по	составлению	финансовой	отчетности	при	ликвидации	
юридических	лиц”.

Ключевые	слова:	юридическое	лицо,	предприятие,	несостоятельность,	ликвидация,	нормативно-правовой	доку-
мент,	финансовый	отчет,	баланс.

K I R I S H
O‘zbekistonda	 iqtisodiyotni	 modernizatsiyalash	 va	 bozor	 raqobatining	 kuchayishi	 sharoitida	 korxonalar	

tuzilmasini	va	ishlab	chiqarilayotgan	mahsulotlarining	tarkibini	tezda	diversifikatsiyalash	talab	etilmoqda.	Biroq,	
barcha	korxonalar	ham	xo‘jalik	yuritish	sharoitlarining	keskin	o‘zgarishlariga	tezda	moslasha	olmaydi	hamda	bu	
korxonalarning	o‘z	faoliyatlarini	tugatishiga	olib	kelishi	mumkin.	Toshkent	tumanlararo	iqtisodiy	sudida	2023	yil	
davomida	bankrot	deb	topish	bilan	bog‘liq	ko‘rilgan	540	ta	ishlarning	478	tasi	yoki	88,5	foizi	qanoatlantirilgan,	
10	tasi	yoki	1,9	foizini	qanoatlantirish	rad	etilgan,	43	tasi	yoki	8,0	foizi	bo‘yicha	ariza	ko‘rmasdan	qoldirilgan	va	
9	tasi	yoki	1,7	foizi	bo‘yicha	ish	yuritish	tugatilgan	(shundan	2	tasi	kelishuv	bitimi	asosida)	hamda	1	tasi	yoki	
1,1	foizi	bo‘yicha	sanatsiya	qo‘llanilgan.	Mazkur	yilda	qo‘zg‘atilgan	bankrotlik	ishlarining	18	tasi	yoki	3,33	foizi	
sayyor	sud	majlislarida	ko‘rib	chiqilgan	[6].	

So‘nggi	yillarda	respublikamizda	faoliyat	ko‘rsatmayotgan	xo‘jalik	yurituvchi	subyektlar	soni	ko‘payib,	ular	

har	shakllarda	qayta	tashkil	etilmoqda	yoki	tugatilmoqda.	Statistik	ma’lumotlarga	murojaat	qiladigan	bo‘lsak,	
faoliyat	ko‘rsatmayotgan	korxona	va	tashkilotlar	soni	2024-yil	1	yanvar	holatiga	2017-yilga	nisbatan	186	388	
taga	yoki	11,0	barovarga	oshgan.	Ushbu	ko‘rsaktichni	hududlar	bo‘yicha	ko‘rib	chiqadigan	bo‘lsak,	2017-2023	
yillarda	 faoliyat	ko‘rsatmayotgan	korxona	va	 tashkilotlarning	ulushi	bo‘yicha	Toshkent	viloyati	 (15,5-26,89%)	
yetakchilik	qilgan	bo‘lsa,	2024-yil	1-yanvar	holatiga	faoliyat	ko‘rsatmayotgan	korxona	va	tashkilotlar	soni	21	285	
ta	 yoki	 respublikadagi	 ulushi	 10,47%ni	 tashkil	 qilgan	 holda	 respublikadagi	 ulushi	 bo‘yicha	 ikkinchi	 o‘ringa	
tushgan.	 Toshkent	 shahrida	 faoliyat	 ko‘rsatmayotgan	 korxona	 va	 tashkilotlar	 soni	 bo‘yicha	 respublikadagi	
ulushi	2017-2023-yillarda	8,45%	dan	16,19	%gacha	bo‘lgan	bo‘lsa,	2024-yil	1-yanvar	holatiga	ushbu	korxonalar	
soni	 37	 158	 tani	 yoki	 respublikadagi	 ulushi	 18,28%ga	 oshgan	 holda	 birinchi	 o‘ringa	 ko‘tarilgan.	 Faoliyat	
ko‘rsatmayotgan	korxona	va	 tashkilotlarning	ulushi	bo‘yicha	keyingi	o‘rinni	Andijon	(8,56	%dan	15	%gacha)	
viloyati	egallaydi	[3].	Tahlillar	Toshkent	shahri,	Toshkent	va	Andijon	viloyatlarida	korxona	va	tashkilotlar	orasida	
raqobatning	kuchli	ekanligini	ko‘rsatadi.	

Korxonalar	 tugatilishining	 tarkibi	 va	 dinamikasini	 mintaqalar	 kesimida	 tavsiflaydigan	 bo‘lsak,	 faoliyati	
tugatilgan	 subyektlarning	 eng	 kam	 ko‘rsatkichi	 (11	 547	 ta)	 2020-yilga	 to‘g‘ri	 kelsa,	 eng	 yuqori	 ko‘rsatkich	
(48	676	ta)	2021	yilga	to‘g‘ri	keladi.	Faoliyati	tugatilgan	korxona	tashkilotlar	soni	2018,	2020	va	2022-yillarda	
oldingi	yilga	nisbatan	kamaygan	bo‘lsa,	2021	va	2023	yillarda	faoliyati	tugatilgan	korxonalar	soni	o‘tgan	yillarga	
nisbatan	oshgan.	Faoliyati	tugatilgan	korxonalar	soni	bo‘yicha	2017-2022-yillarda	Toshkent	shahri	(10	%dan	
21,78	%gacha),	Toshkent	(9,3	%	dan	10	%	gacha),	Andijon	(10,6	%	dan	16,91	%	gacha),	Namangan	(8,1	%	
dan	11,55	%	gacha)	viloyatlari	yetakchilik	qilgan.	2023	yilga	kelib	faoliyati	tugatilgan	korxonalar	ulushi	bo‘yicha	
Toshkent	 shahrining	 ulushi	 10,46	 %	 gacha	 kamaygan	 holda	 ikkinchi	 o‘ringa	 tushgan.	 Samarqand	 viloyati	
bo‘yicha	faoliyati	tugatilgan	korxonalar	soni	bo‘yicha	ulushi	2023-yilga	kelib	12,32	%ni	tashkil	qilib,	respublikada	
birinchi	o‘ringa	chiqqan	[3].	Ushbu	jadval	ma’lumotlari	qaysi	hududda	ro‘yxatga	olingan	korxonalar	soni	ko‘p	va	
raqobat katta bo‘lsa, ushbu hududlarda faoliyati tugatilgan korxonalar sonining ham katta bo‘lishini ko‘rsatadi. 

M E T O D L A R
Tadqiqot	 jarayonida	 biznesni	 tugatishning	 normativ-huquqiy	 asoslari	 o‘rganildi,	 mavzuga	 oid	 normativ-

huquqiy	va	ilmiy	manbalar	tahlil	qilindi,	ilmiy	tadqiqotlarga	tayangan	holda	ilmiy	mushohada,	mantiqiy	fikrlash,	
tizimli	yondashuv	usullaridan	keng	foydalanildi.

N A T I J A L A R  V A  T A H L I L L A R
Mazkur	muammoning	ilmiy-uslubiy	jihatlarini	tadqiq	qilish	natijalari	xorijda	ham,	O‘zbekistonda	ham,	unga	

yondashuvlar	turlicha	ekanligini	tasdiqladi.	Jumladan,	M.V.Zotova	fikriga	ko‘ra:	“Korxonalar	bankrotligi	–	bozor	
iqtisodiyotining	iqtisodiy	nochor	korxonalarni	madaniyatli	tarzda	tugatish	imkonini	beruvchi	institutidir”	[5].	

Korxonalar	bankrotligi	jarayonlarini	amalga	oshirish	mulkdorlar	va	boshqa	manfaatdorlarning	ma’lumotlarga	
bo‘lgan	ehtiyojini	qoplash	masalalari	Ye.V.Dusayeva	va	A.X.Kurmanovalarning	ishlarida	tadqiq	qilingan	[4].	

R.V.Chalenkoning	 ishlarida	“bankrotlik”	va	“to‘lovga	 layoqatsizlik”	 tushunchalarining	 iqtisodiy	mohiyatiga	
mualliflik	 yondashuvi	 shakllantirilgan	 hamda	 ushbu	 kategoriyalarga	 muvofiq	 aks	 ettiriladigan	 iqtisodiy	
jarayonlarni	chegaralashning	maqsadga	muvofiqligi	bayon	qilingan	[7].	

Ushbu	 holatlar	 mamlakatimizda	 korxonalarni	 tugatishning	 normativ-huquqiy,	 ilmiy-uslubiy	 va	 tashkiliy	
jihatlarini	 takomillashtirish	 hamda	 bevosita	 jarayonning	 o‘zini	 zamonaviy	 axborot	 texnologiyalari	 asosida	
raqamlashtirishni	taqozo	etmoqda.	

Hozirgi	 vaqtga	 kelib	 inqirozga	 qarshi	 boshqaruvning	 sudgacha	 sanatsiya,	 kuzatuv	 tartib-taomili,	 sud	
sanatsiyasi,	tashqi	boshqaruv,	tugatish	ishlari	yoki	bankrot-korxonalarni	tugatish	kabi	turlari	keng	qo‘llanilmoqda.	
Korxonalarning	 to‘lovga	 qobiliyatsizligi	 va	 u	 bilan	 bog‘liq	 masalalar	 O‘zbekiston	 Respublikasining	 2022-yil	 
12-aprelda	 qabul	 qilingan	 O‘RQ-763-son	 “To‘lovga	 qobiliyatsizlik	 to‘g‘risida”gi	 qonuni	 (keyingi	 o‘rinlarda	 –	
O‘RQ-763-son	qonuni)	bilan	tartibga	solinadi.	

Ushbu	qonunning	3-moddasiga	muvofiq:	“to‘lovga	qobiliyatsizlik	–	sud	tomonidan	e’tirof	etilgan,	qarzdorning	
pul	 majburiyatlari	 bo‘yicha	 kreditorlar	 talablarini	 to‘la	 hajmda	 qanoatlantirishga	 va	 (yoki)	 soliqlar	 hamda	
yig‘imlar	bo‘yicha	o‘z	majburiyatlarini	to‘la	hajmda	bajarishga	qodir	emasligi”dir	[2].	Qonunning	30-moddasiga	
muvofiq:	“Qarzdor	yuridik	shaxsning	to‘lovga	qobiliyatsizligi	to‘g‘risidagi	ishni	ko‘rib	chiqishda	quyidagi	tartib-
taomillar	qo‘llaniladi:	kuzatuv;	sud	sanatsiyasi;	tashqi	boshqaruv;	tugatishga	doir	ish	yuritish”	[2].	Shuningdek,	
31-moddasi	suddan	tashqari	bajariladigan	tartib-taomillarni	belgilab,	xususan	unga	muvofiq:	“Suddan	tashqari	
bajariladigan	tartib-taomillar	sudgacha	sanatsiya	qilishni	yoki	qarzdorni	ixtiyoriy	ravishda	tugatishni	(faoliyatini	
tugatishni)	o‘z	ichiga	olishi	mumkin”	[2].

O‘RQ-763-son	 qonunning	 3-moddasida	 ta’riflanishicha:	 “bankrot	 –	 	 sudning	 qaroriga	 asosan	 to‘lovga	
qobiliyatsiz	 deb	 topilgan	 va	 o‘ziga	 nisbatan	 tugatishga	 doir	 ish	 yuritish	 yoki	 mol-mulkini	 sotish	 tartib-



672 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  Maxsus son.

taomili	 qo‘llaniladigan	qarzdor”	 [2]	 deb	 ta’riflangan.	Shuningdek,	 “tugatishga	doir	 ish	 yuritish	 tartib-taomili	 –		
kreditorlarning	talablarini	mutanosib	ravishda	qanoatlantirish,	qarzdorning	majburiyatlardan	ozod	etilganligini	
hamda	tugatilganligini	e’lon	qilish	maqsadida	sud	tomonidan	qarzdor	yuridik	shaxsga	nisbatan	qo‘llaniladigan	
tartib-taomil,	bundan	jismoniy	shaxsning	to‘lovga	qobiliyatsizligi	to‘g‘risidagi	ishlar	mustasno”	[2].

Har	 qanday	 korxona	 o‘z	 moliya-xo‘jalik	 faoliyatining	 istalgan	 bosqichida	 tugatilishi	 mumkin.	 Korxona	
moliya-xo‘jalik	faoliyatining	yakunlovchi	bosqichi	uning	tugatilishi	hisoblanadi.	Demak,	tugatishda	korxonaning	
huquq	va	majburiyatlarini	boshqa	subyekt(lar)ga	o‘tkazmasdan,	moliya-xo‘jalik	faoliyati	butunlay	to‘xtatiladi.	

Korxona	yoxud	uning	ta’sischilari	(ishtirokchilari)	qaroriga	asosan,	yoxud	sud	qarori	bo‘yicha,	yoxud	uni	
ro‘yxatga	olgan	organning	qaroriga	muvofiq	tugatilishi	mumkin.	Xususan,	O‘zR	FKning	53-moddasiga	muvofiq:	
“Yuridik	shaxs	quyidagi	hollarda	tugatilishi	mumkin:	

●	 uning	 muassislari	 (ishtirokchilari)ning	 yoki	 ta’sis	 hujjatlari	 bilan	 tugatishga	 vakolat	 berilgan	 yuridik	
shaxs	organining	qaroriga	muvofiq,	shu	jumladan	yuridik	shaxsning	amal	qilish	muddati	 tugashi,	uni	
tashkil	etishdan	ko‘zlangan	maqsadga	erishilganligi	munosabati	bilan	yoki	yuridik	shaxsni	tashkil	qilish	
chog‘ida	qonunchilik	buzilishiga	yo‘l	qo‘yilganligi	sababli	agar	bu	buzilishlarni	bartaraf	etib	bo‘lmasa,	
sud	yuridik	shaxsni	ro‘yxatdan	o‘tkazishni	haqiqiy	emas	deb	topganida;

●	 faoliyat	 litsenziyasiz,	 faoliyat	 (harakatlar)	 ruxsatnomasiz	yoxud	vakolatli	organni	xabardor	qilmasdan	
amalga	oshirilgan	yoki	qonunda	 taqiqlangan	 faoliyat	amalga	oshirilgan	 taqdirda,	agar	qonunchilikda	
boshqacha	qoida	nazarda	 tutilmagan	bo‘lsa,	shuningdek,	ushbu	Kodeksda	nazarda	 tutilgan	boshqa	
hollarda sudning qaroriga ko‘ra.

●	 moliya-xo‘jalik	 faoliyati	 amalga	 oshirilmaganligi	 sababli	 belgilangan	 tartibda	 harakatsiz	 rejimga	
o‘tkazilgan	 paytdan	 e’tiboran	 uch	 yil	 ichida	 faoliyat	 tiklanmagan	 taqdirda	 ro‘yxatdan	 o‘tkazuvchi	
organning qaroriga ko‘ra, bundan nodavlat notijorat tashkilotlari mustasno.

Sudning	 yuridik	 shaxsni	 tugatish	 to‘g‘risidagi	 qarorida	 uning	 muassislari	 (ishtirokchilari)	 yoxud	 yuridik	
shaxsning	ta’sis	hujjatlari	bilan	uni	tugatishga	vakil	qilingan	organ	zimmasiga	yuridik	shaxsni	tugatishni	
amalga	oshirish	vazifasi	yuklatilishi	mumkin”	[1].

Shuningdek,	 O‘zR	 FKning	 57-moddasiga	 muvofiq:	 “Tijoratchi	 tashkilot	 bo‘lgan	 yuridik	 shaxs,	 davlat	
korxonasidan	tashqari,	shuningdek	matlubot	kooperativi	yoki	ijtimoiy	fond	shaklida	ish	olib	borayotgan	yuridik	
shaxsning	kreditorlar	talablarini	qondirishga	qurbi	yetmasa,	sudning	qaroriga	muvofiq	u	nochor	(bankrot)	deb	
hisoblanishi	mumkin.	Yuridik	shaxsning	bankrot	deb	hisoblanishi	uning	tugatilishiga	olib	keladi”	[1].

O‘zbekiston	 Respublikasining	 13-aprel	 2016-yildagi	 404-son	 O‘RQ	 “Buxgalteriya	 hisobi	 to‘g‘risida”gi	
qonunining	 3-moddasida	 belgilangan,	 korxona	 faoliyatining	 uzluksizligi	 prinsipi	 qo‘llanilmaydi.	 Buxgalteriya	
hisobini	yuritish	va	moliyaviy	hisobotlarni	tuzishda	ushbu	prinsipni	amalda	qo‘llashning	imkonsizligi	oqibatida	
hisob	metodologiyasida	ham	o‘zgarishlar	kelib	chiqadi.	Uzluksiz	faoliyat	ko‘rsatayotgan	va	tugatish	jarayonlari	
amalga	 oshirilayotgan	 korxonalarda	 buxgalteriya	 hisobi	 prinsiplarining	 asosiy	 tavsiflarini	 taqdim	 etamiz	
(1-jadval).

1-jadval: Faoliyat uzluksizligi va tugatish jarayonlari amalga oshirilayotgan korxonalarda buxgalteriya hisobi 
prinsiplarining qiyosiy tavsifi1

Buxgalteriya hisobi 
prinsiplari 

Uzluksiz faoliyat ko‘rsatayotgan 
korxona Tugatilayotgan korxona 

Faoliyat	uzluksizligi	
Korxona	o‘z	faoliyatini	odatdagidek	
davom	ettiradi,	ya’ni	majburiyatlari	
o‘rnatil-gan	tartibda	so‘ndiriladi

Korxonani	tugatish	jarayoni	davomiyligiga	muvofiq	
belgilanadi,	majburiyatlar	esa	O‘RQ-763-son	
Qonuning	150-moddasiga	muvofiq	qanoatlantiriladi

Mulkiy	alohidalik	
Korxona	mol-muki	va	majburiyatlari	
ushbu	korxona	egalarining	mol-mulki	va	
majburiyatlaridan alohida foydalaniladi

Tugatilayotgan	korxonaning	mol-mulklari	
mulkdorlar o‘rtasida taqsimlanishi mumkin

Hisob siyosatini 
qo‘llashning	izchilligi	

Hisobot davri davomida barqaror 
qo‘llaniladi Hisob	siyosatiga	o‘zgartirishlar	kiritiladi

Taqdim etilayotgan 
ma’lumotlarning	
mazmuni

Ma’lumotlar	kreditorlarning	talablariga	
muvofiq	taqdim	etiladi

Kreditorlar	uchun	axborotlar	qarzlarni	
qanoatlantirish	navbati	bo‘yicha	anq	taqdim	etiladi

1	 	Тадқиқотчи	томонидан	ишлаб	чиқилган

X U L O S A  
Tugatish	 balanslarining	 shakllarini	 amaldagi	 Buxgalteriya	 balansi	 (1-shakl)	 asosida	 ishlab	 chiqilishi	

maqsadga	 muvofiq.	 Shu	 bilan	 birga,	 tugatish	 balanslarining	 ko‘rsatkichlarini	 shakllantirish	 qoidalarini	 ham	
ishlab	chiqish	zarur	deb	hisoblaymiz.

Shuningdek,	 uzluksizligi	 prinsipiga	 muvofiq	 tugatilayotgan	 xo‘jalik	 yurituvchi	 subyekt	 mol-mulklarini	
baholashning	 maxsus	 qoidalari	 kuchga	 kiradi.	 Xususan,	 OTBda	 mol-mulklar	 joriy	 hisobdagi	 yoki	 tiklash	
bahosida	emas,	balki	uni	tuzish	paytidagi	har	bir	aktivning	sotish	mumkin	bo‘lgan	bahosi	bo‘yicha	aks	ettiriladi.

Yuridik	 shaxslarni	 tugatishning	 normativ-huquqiy	 ta’minotini	 rivojlantirish	 uchun	 “Yuridik	 shaxslarni	
tugatishda	moliyaviy	hisobotni	tuzish	bo‘yicha	tavsiyalar”	ishlab	chiqilishi	zarur.

